
Pubblikazzjoni ta' applikazzjoni skont l-Artikolu 6(2) tar-Regolament tal-Kunsill (KE) Nru 510/2006 
dwar il-protezzjoni tal-indikazzjonijiet ġeografiċi u d-denominazzjonijiet tal-oriġini għall-prodotti 

agrikoli u l-oġġetti tal-ikel 

(2010/C 252/06) 

Din il-pubblikazzjoni tikkonferixxi d-dritt għal oġġezzjoni għall-applikazzjoni skont l-Artikolu 7 tar-Rego­
lament tal-Kunsill (KE) Nru 510/2006 ( 1 ). Id-dikjarazzjonijiet ta' oġġezzjoni għandhom jaslu għand il- 
Kummissjoni fi żmien sitt xhur mid-data ta' din il-pubblikazzjoni. 

DOKUMENT UNIKU 

IR-REGOLAMENT TAL-KUNSILL (KE) Nru 510/2006 

“ ” (SHAANXI PING GUO) 

Nru tal-KE: CN-PDO-0005-0629-16.07.2007 

IĠP ( ) DPO ( X ) 

1. Isem: 

“ ” (Shaanxi ping guo) 

2. Stat Membru jew Pajjiż Terz: 

Ir-Repubblika Popolari taċ-Ċina 

3. Deskrizzjoni tal-prodott agrikolu jew tal-oġġett tal-ikel: 

3.1. Tip ta’ prodott: 

Kategorija 1.6. Frott, ħaxix u ċereali, friski jew ipproċessati 

3.2. Deskrizzjoni tal-prodott li għalih japplika l-isem f'(1): 

Shaanxi ping guo tikber fil-Loess Plateau fir-reġjun ta' Weibei, li qiegħed f'altitudni għolja u hemm 
ħafna xemx u ħamrija fertili. Dawn il-kondizzjonijiet naturali kollha jikkontribwixxu għall-karatte­
ristiċi tagħha bħal “kulur jgħajjat għall-varjetajiet il-ħomor, sabiħ ħafna għall-varjetà l-ħadra safra­
nija, ġilda ħoxna, laħma tqarmeċ, togħma ħelwa u morra kif suppost, tista' tinħażen għal żmien 
twil u konvenjenti biex tiġi ttrasportata”. 

L-indiċijiet sensorji tal-ħames varjetajiet differenti adattati għall-produzzjoni tat-tuffieħ Shaanxi 
huma kif ġej: it-tuffieħa (f'ħames varjetajiet) għandha tikber b'mod adegwat sal-maturità tagħha, 
b'qoxra nadifa, mingħajr xi riħa partikolari jew kontenut ta' indewwa mhux tas-soltu minn sorsi 
esterni. Għandha tilħaq il-maturità proprja tagħha li tagħmilha tajba biex tittiekel friska jew biex 
tinħażen. Il-frotta matura għandha jkollha l-kulur tagħha li jleqq b'mod distintiv. L-indiċi tal- 
“konfigurazzjoni moderata” għandu jkun inqas minn ≥ 0,7. 

L-indiċijiet fiżjokemikali tal-ħames varjetajiet adattati għall-produzzjoni tat-tuffieħ Shaanxi ping guo 
huma kif ġej: 

Varjetà 

Dijametru minimu tal-frotta 
(mm) (≥) 

Parti minima ikkulurita 
(%) (≥) 

Ebusija 
tal-frotta 
(kgf/cm 2 ) 

Solidi li 
jinħallu 

(%) 

Aċidità 
(%) 

Extra 
Grade Grade I Grade II extra Grade Grade I Grade II ≥ ≥ ≤ 

Fuji 80 75 70 ħamra 
tgħajjat 

85 

ħamra 
tgħajjat 

80 

ħamra 
tgħajjat 

70 

7,5 14 0,4

( 1 ) ĠU L 93, 31.3.2006, p. 12.



Varjetà 

Dijametru minimu tal-frotta 
(mm) (≥) 

Parti minima ikkulurita 
(%) (≥) 

Ebusija 
tal-frotta 
(kgf/cm 2 ) 

Solidi li 
jinħallu 

(%) 

Aċidità 
(%) 

Extra 
Grade Grade I Grade II extra Grade Grade I Grade II ≥ ≥ ≤ 

Qinguan 80 75 70 ħamra 
tgħajjat 

90 

ħamra 
tgħajjat 

85 

ħamra 
tgħajjat 

80 

7 14 0,3 

Yuanshuai 80 75 70 ħamra 
tgħajjat 

95 

ħamra 
tgħajjat 

90 

ħamra 
tgħajjat 

80 

7 13 0,3 

Gala 75 70 65 ħamra 
tgħajjat 

80 

ħamra 
tgħajjat 

70 

ħamra 
tgħajjat 

65 

7 13 0,4 

Jinguan 80 75 70 aħdar 
safrani 

aħdar 
safrani 

aħdar 
safrani 

7 13 0,4 

3.3. Materja prima: 

— 

3.4. Għalf (għall-prodotti li ġejjin mill-annimali biss): 

— 

3.5. Stadji speċifiċi fil-produzzjoni li għandhom iseħħu fiż-żona ġeografika identifikata: 

— 

3.6. Regoli speċifiċi dwar it-tqattigħ, it-tħakkik, l-ippakkjar, eċċ.: 

L-ippakkjar, il-ħżin u t-trasport 

Il-prodott huwa ppakkjat minn intrapriżi li ngħataw il-marka GI ta' Shaanxi ping guo, taħt is- 
superviżoni tal-Uffiċċju tal-Post tal-Oriġini għall-Protezzjoni tal-Indikazzjonijiet Ġeografiċi; f'kull 
kaxxa titqiegħed kartuna tal-intraċċar tal-kwalità sabiex il-prodott ikun jista' jiġi ntraċċat għall- 
skopijiet ta' kontroll tal-kwalità. 

3.7. Regoli speċifiċi dwar it-tikkettar: 

3.7.1. Il-marka tal-pakkett fuq kull kunsinna individwali għandha tkun ta' forma u kontenut uniformi. 

3.7.2. Barra mill-marka kummerċjali tal-kumpanija rreġistrata, kull kaxxa għandha jkollha tikketta ċara fuq 
barra bil-marka speċjali tal-post tal-oriġini (tikketta) biex tipproteġi l-prodott Shaanxi ping guo. It- 
tikketta għandha tindika wkoll il-varjetà, il-grad (speċifikazzjoni), il-piż nett, iż-żona tat-tkabbir u l- 
bejjiegħ jew il-konsenjatur. Il-kliem għandu jkun ċar u korrett u l-kulur għandu jkun jidher. Id- 
dettalji fuq barra tal-kaxxa għandhom jaqblu mal-prodotti ġewwa u kull prodott fil-kaxxa għandu 
jkollu t-tikketta/marka speċjali. 

4. Definizzjoni fil-qosor taż-żona ġeografika: 

Iż-żona delimitata protetta ta' Shaanxi ping guo tinsab f'latitudni ta' 34° 38′-37° 02′ north 
(tramuntana) u lonġitudni ta' 105° 35′-110° 37′ east (lvant), fiċ-ċentru taż-żona ta' Loess fil-Grigal 
taċ-Ċina. L-art tikkonsisti primarjament minn widien u kanali dojoq b'ħamrija mifruxa bħala t-tip 
ta' ħamrija primarja. Il-klima tvarja minn daqsxejn umda għal daqsxejn niexfa. 

Iż-żona ta' produzzjoni delimitata protetta għal Shaanxi ping guo tkopri l-bliet u l-irħula kollha fil- 
15-il kontea u reġjun tal-provinċja ta' Shaanxi, inkluż ir-Reġjun ta' Baota, il-Kontea ta' Fu, Yichuan, 
Luochuan, Huangling, id-Distrett ta' Yintai, id-Distrett ta' Yaozhou, Yijun, Fengxiang, Baishui, 
Heyang, Xunyi, Yongshou, Changwu u Chunhua flimkien ma' partijiet mill-bliet u l-irħula f'14-il 
'kontea' oħrajn (bliet kbar jew reġjuni) jiġifieri d-Distrett ta' Chencang, id-Distrett ta' Jintai, id- 
Distrett ta' Weibin, Qishan, Fufeng, il-Kontea ta' Longxian, Qianyang, Pucheng, Chengcheng, Hanc­
heng, Fuping, Liquan, il-Kontea ta' Qianxian u l-Kontea ta' Binxian.

5. Rabta maż-żona ġeografika: 

5.1. Speċifiċità taż-żona ġeografika: 

Il-parti ta' Loess Plateau tar-reġjun ta' Weibei f'Shaanxi tkopri (abbażi tal-latitudni) iż-żona s-sħuna, 
iż-żona sħuna moderata u ż-żona subtropikali tat-Tramuntana. Din tinsab fin-Nofsinhar tax-Xmara 
s-Safra u fit-Tramuntana tax-Xmara Yangtze. Iż-żona tinsab f'altitudni għolja u għandha medda 
wiesgħa ta' temperaturi matul il-jum; hija koperta b'saff ta' ħamrija tat-trab li hija rikka f'mikroe­
lementi bħall-K, Ca, Mn, Zn, Se, eċċ. L-art tikkonsisti primarjament minn widien u kanali dojoq fejn 
it-trab fin minfuħ mir-riħ fil-widien (loess) huwa t-tip primarju tal-ħamrija. Il-klima tvarja minn 
daqsxejn umda għal daqsxejn niexfa. 

5.2. Speċifiċità tal-prodott: 

5.2.1. K u l u r j g ħ a j j a t 

Il-kulur huwa wieħed mill-indiċijiet l-iżjed importanti għall-apparenza tat-tuffieħa u l-valur 
kummerċjali. Il-kulur eċċellenti ta' Shannaxi ping guo huwa l-iżjed minħabba l-kulur bikri li tikseb 
faċilment. B'riżultat ta' dan, hija ta' kulur jgħajjat fil-parti l-kbira tagħha. 

5.2.2. S a f f o ħ x o n t a l - ġ i l d a 

Is-saff tal-ġilda jipprovdi ħafna min-nutrijenti u sustanzi oħrajn li jikkontribwixxu għall-valur tas- 
saħħa tat-tuffieħa. Il-ħxuna tas-saff tal-ġilda huwa rifless fl-istrat oħxon, il-wiċċ nadif mingħajr 
tbajja’ u l-kontenut għoli ta' pektin fit-tuffieħ Shannxi. 

5.2.3. T o g ħ m a q a w w i j a 

It-togħma hija waħda mill-indiċijiet l-iżjed importanti għall-kwalità intrinsika tat-tuffieħa. It-togħma 
qawwija ta' Shaanxi ping guo ġejja mill-kontenut għoli ta' zokkor, il-laħma tqarmeċ tal-frotta, ir- 
riħa qawwija tagħha u n-nutrijenti abbundanti tagħha. 

5.2.4. T o l l e r a n z a g ħ a l l - ħ ż i n u t - t r a s p o r t 

L-adattament għall-ħżin u t-trasport huwa fattur importanti ħafna biex jiġi żgurat il-bejgħ matul is- 
sena kollha, li jista' jtawwal il-ħajja fuq l-ixkaffa tat-tuffieħa, jagħmilha konvenjenti għall-kummerċ 
internazzjonali u jżidilha fil-valur tagħha. It-tuffieħa Shaanxi għandha qoxra ħoxna, għadd kbir ta' 
sustanzi tax-xema' (waxy) fil-laħma tagħha, hija frotta kompatta, għandha livell għoli ta' solidità u 
kontentut għoli ta' solidi li jinħallu. Dawn il-fatturi kollha jagħmlu t-tuffieħa Shaanxi b'tolleranza 
għolja għall-ħżin u t-trasport. 

5.3. Rabta kawżali bejn iż-żona ġeografika u kwalità speċifika, il-fama jew karatteristika oħra tal-prodott: 

Il-parti ta' Loess Plateau, fit-Tramuntana tax-Xmara Weihe f'Shaanxi hija żona fejn il-widien u kanali 
dojoq jaqsmu lil xulxin, b'saff oħxon ta' ħamrija fertili madwar il-qċaċet tal-għoljiet vasti u pjanuri 
nexfin. Il-klima hemmhekk hija ideali biex jikbru s-siġar tat-tuffieħ. Il-kondizzjonijiet ta' natura 
unika u l-wirt kulturali taw bidu għall-kwalità speċifika ta' Shaanxi ping guo. 

5.3.1. K o n d i z z j o n i j i e t n a t u r a l i 

5.3.1.1. Ħamrija 

Is-saff oħxon ta' ħarmija li jkopri ż-żona tat-tkabbir tat-tuffieħ fil-provinċja ta' Shaanxi huwa fond 
bejn 80 u 200 metru. It-trab fin minfuħ mir-riħ fil-widien, l-artab, apparti milli fih ħafna mikroe­
lelementi (eż. ħadid, kalċju, eċċ.) li huma tajbin għas-saħħa tal-bniedem, jikkontribwixxi wkoll għall- 
fluss tajjeb tal-arja, l-indewwa u l-fertilità, fejn joħloq kondizzjonijiet li huma tajbin ħafna għall- 
iżvilupp tas-sistema tal-għeruq tas-siġar tat-tuffieħ. Jiggarantixxi wkoll l-ilma u n-nutrijenti li huma 
essenzjali għall-ħtiġijiet tat-tkabbir tas-siġra u l-frott. Fil-fatt, il-ħamrija f'dan ir-reġjun tissodisfa l- 
kondizzjonijiet bażiċi għall-kwalità tal-frotta u, b'hekk l-ispeċifiċità ta' Shaanxi ping guo.

5.3.1.2. Klima 

Iż-żona ta' tkabbir tat-tuffieħ Shaanxi hija bejn 800 u 1 200 metru 'l fuq mil-livell tal-baħar, 
b'intensità ta' dawl ta' bejn 3 500 u 50 000 cd u bejn 2 200 u 2 400 ta' sigħat ta' dawl tax- 
xemx fis-sena. Minn Awwissu sa Settembru, jiġu rreġistrati iktar minn 300 siegħa ta' dawl tax- 
xemx. L-altitudni għolja tiżgura dawl tax-xemx suffiċjenti għall-frott, li jagħmlu ta' kulur jgħajjat 
b'saff oħxon ta' ġilda tax-xema' u b'żieda fiz-zokkor, fl-aċidu u fil-kontenut ta' vitamina Ċ. Jikkon­
tribwixxu wkoll għall-ebusija ikbar tat-tuffieħa. 

Il-medda wiesgħa ta' temperaturi matul il-jum tikkontribwixxi għal-livell relattivament għoli ta' 
akkumulazzjoni ta' kontenut ta' nutrijenti fis-siġar tat-tuffieħ, li jagħtu lill-frotta kontenut għoli 
ta' zokkor u togħma speċjali, li għamluha popolari. 

L-ilma meħtieġ għat-tkabbir tat-tuffieħ jiġi mix-xita naturali. Fiż-żona tat-tkabbir tat-tuffieħ tal- 
Provinċja ta' Shaanxi jinżel ammont moderat ta' xita matul is-sena kollha, bl-ammont annwali 
ta' xita jlaħħaq bejn 560 u 750 mm. L-umdità tal-arja hija relattivament baxxa, li mhix favorevoli 
għall-propagazzjoni u t-tkabbir tal-pesti u l-insetti, fejn jonqos in-numru ta' varjetajiet u r-riskju ta' 
mard u pesti fiż-żona. 

5.3.2. D i m e n s j o n i u m a n a 

Il-popolarizzazzjoni u l-applikazzjoni tal-erba' tekniki ewlenin, primarjament “forma mill-ġdid 
kbira, friegħi b'saħħithom, fertilizzazzjoni bis-sengħa u produzzjoni mingħajr xkiel”, ilkoll żiedu 
ħafna l-kwalità u l-istandards tas-sikurezza ta' Shaanxi ping guo. 

Referenza għall-Pubblikazzjoni tal-Ispeċifikazzjoni: 

UE – LINK mal-applikazzjoni DOOR

